
Annwyl Jenny 
 
Deddf Llesiant Cenedlaethau'r Dyfodol (Cymru) 2015: Craffu ar ôl deddfu 
 
Wrth inni ddathlu 10 mlynedd o Ddeddf Llesiant Cenedlaethau'r Dyfodol (Cymru) 2015 ("y 
Ddeddf"), rwy'n croesawu eich ymchwiliad i waith craffu ar ôl deddfu ar y Ddeddf. Rwy'n 
ymwybodol bod yr angen am waith craffu ar ôl deddfu ar y Ddeddf wedi cael ei gydnabod 
trwy adroddiadau a dadleuon dros y blynyddoedd diwethaf. 
 
Yn fwy diweddar, cyhoeddodd Comisiynydd Cenedlaethau'r Dyfodol ac Archwilydd 
Cyffredinol Cymru eu hadroddiadau statudol sy'n ofynnol o dan y Ddeddf. Fel rhan o'u 
hargymhellion maent hwythau hefyd yn ceisio adolygiad ar ôl deddfu. Ym mis Mehefin, 
byddaf yn gosod adroddiad Comisiynydd Cenedlaethau'r Dyfodol yn y Senedd. Ochr yn 
ochr â'r adroddiad hwn, byddaf yn gosod Datganiad Ysgrifenedig yn darparu ymateb o 
sylwedd gan Lywodraeth Cymru i'r ddau adroddiad.  
 
Fel rhan o'r paratoadau ar gyfer gwerthuso'r Ddeddf yn y dyfodol, ymunodd cymrawd polisi 
o'r Cyngor Ymchwil Economaidd a Chymdeithasol â'r Is-adran Dyfodol Cynaliadwy yn 
Llywodraeth Cymru er mwyn dylunio gwerthusiad o'r Ddeddf a chyflwyno cam cyntaf yr hyn 
sy'n debygol o fod yn werthusiad aml-flwyddyn. Rwy'n disgwyl ystyried adroddiad o'r gwaith 
hwn yn nhymor yr hydref. 

